
Dr. Frashér DEMAJ

QENDRIMI I KONSUJVE ANGLEZ NE PRIZREN DHE
SHKODER NDAJ LIDHJES SHQIPTARE TE PRIZRENIT

Vitet 70 t€ shek. XIX shénojné njé periudhé té ndryshimeve té
médha né konfiguracionin politik, ushtarak e strategjik dhe balancén
e forcave né Evropé. Gjermania pas bashkimit t&é saj e kishte véné
né piképyvete forcén dominuese koloniale té¢ Britanisé sé Madhe
dhe Francés. Edhe Rusia shfrytézonte ¢do mundési pér té realizuar
politkén kolomale dhe pér t&¢ gené fuqi e pakontestueshme né
politikén e saj té jashtme. Austro-Hungaria nga ana ¢ saj rivalizonte
me Fuqité tjera, sidomos pér Ballkanin. Kurse Italia e cila sé voni
kishte realizuar bashkimin kombétar gjithnjé ¢ mé tepér pérpiqej té
jeté faktor vendimmarrés né politikén e shteteve té cilat pérbénin
grupin e Fuqive t&¢ Médha.

Diplomacia britanike n¢ Ballkan ishte mjaft aktive né gjysmén
¢ dyté t& shekullit XIX. Intensiteti 1 kétyre angazhimeve shtohet edhe
m¢& shumé me fillimin e Krizés Lindore & vitit 1875. Mé pérfundimin
¢ luftés ruso-turke u nénshkrua Traktati 1 Shén Stefanit qé pérbénte
n)¢ marréveshje pageje né mes té Perandorisé Ruse dhe Perandorisé
Osmane. Sipas kétij traktati rreth 80% té territoreve té Perandorisé
Osmane né Ballkan 1 merreshin asaj nga zotérimi. Rusia duke u
druajtur nga reagimi 1 Fuqive tjera u tregua mjaft e kujdesshme™.




182  Dr. Frashér DEMAJ

Qeveria ruse fuqizoi aleatét e vet Bullgaring, Serbiné dhe Malin e
Zi dhe pérmes tyre pretendonte té realizojé objektivat e veta. Fryma
pansllaviste e politikés ruse shqgetésoi né skajshméri shtetet tjera
evropiane g€ ishin Fugi té kohés. Kundérshtimin mé té rrepté ndaj
marréveshjes ruso-osmane e patén Britania dhe Austro-Hungaria té
cilat u shqetésuan sé tepérmi nga rritja e shpejt e ndikimit t& Rusisé
né Gadishullin Ballkanik népérmjet Bullgarisé sé Madhe. Pér kété
arsye me kémbénguljen e tyre u vendos qé kushtet e pércaktuara né |
Traktatin ¢ Shén Stefanit té rishikohen nga njé Kongres i posagém
i Fugive t¢ Médha i cili sipas vendimit qé u mor mé voné do té

mblidhej né Berlin mé 13 gershor 1878 . |

Forca e diplomacisé britanike né Ballkan u bé vendimtare né
saje t& reagimit té Sekretarit té Jashtém Britanik, Lordit Salisbury,’
ndaj propozimeve qé pérmbante Traktati 1 Shén Stefanit. Shqetésimet
e jashtézakonshme té Britanisé€ vinin pikérisht nga fuqizimi i politikés
ruse né Ballkan dhe Evropé sepse pér diplomaciné britanike ishte mé
tepér me interes ta mbanin gjallé njé Perandori Osmane si njé shtet t&
dobét dhe té pafuqishém, lehté t&€ manipulueshém se sa ti hapej rrugé
fugizimit té Perandorisé Ruse dhe aleatéve € saj.

Megjithaté politika e jashtme britanike ishte e ndaré né dysh.
Pérderisa ish-kryeministri liberal, Gladstone® pérkrahte bullgarét
dhe serbét, té cilét i mbronte Rusia, kryeministri konservator Disraeli
‘shpalli interesin kryesor té Britanisé - Perandoriné Osmane .°

| Historia e Popullit Shqiptar 11, Tirang, 2002, f. 149.

2 Emri i tij i ploté éshté Robert Arthur Talbot Gasconye-Sesil 3rd Marques of Salis-
bury U lind mé 3 shkurt 1830 dhe vdiq me 22 gusht 1903. Ishte tri here kryeministér
i Britanisé s¢ Madhe nga viti 1885-1886, 1886-1892 dhe 1895-1902. Gjithashtu u
zgjodh katér here Sekretar i Jashtém i Britanisé s¢ Madhe.

3 William Gladstone lindi mé 29 dhjetor 1809 dhe vdiq mé 19 maj 1898. ishte njé
burré shteti gé vinte nga Partia Liberale. Gladstone ishte katér here kryeministér i
Britanisé sé Madhe (1868-74, 1880-85, 1886 dhe 1892-94).

4 Benjamin Disraeli lindi mé 21 dhjetor 1804 dhe vdiq mé 19 prill 1881. ishte njé
burrshteti i shquar, udhéheqés i partisé konservatore. Ai sherbeu né geveriné bri-
tanike pér tri dekada. Dy here ishte kryeministér i Britanisé sé Madhe.

5 Noel Malcolm, Diplomacia Britanike dhe Lidhja e Prizrenit 1878-1 880, “Lidhja



QENDRIMI 1 KONSUJVE ANGLEZ NE PRIZREN ... 183

Konservatorét pérkrahés té politikés s¢é Dizraelit kundérshtonin
me ngulm idené pér pérkrahjen e Rusisé dhe aleatéve té sa). Madje
njé pjesé e shtypit anglez sidomos shtypi katolik ua pérkujtonte
vazhdimisht lexuesve té vet krimet gé ruset kishin béré né Poloni.
Kundérshtimet ndaj politikés ruse u forcuan edhe mé tepér pas lajmeve
pér débimet dhe vrasjet masive t& myslimanéve nga rusét, serbét dhe
bullgarét, né disa pjesé té Ballkanit duke pérfshiré kétu edhe vrasjet
dhe débimet masive té shqiptaréve nga Sanxhaku 1 Nishit. Né anén e
Gladstone-it kishte po ashtu kishte té tillé gé mendonin se pérkrahja
e regjimit otoman ishte realpolitiké e rrejshme dhe se njé politiké mé
realiste kérkonte krijimin e shteteve t€ reja nacionale.3 Sipas tyre
krijimi 1 shteteve té reja nacionale do € prodhonte stabilitet né kété
pjesé ¢ trazuar t¢ Evropés dhe gjithashtu me krijjmin ¢ shteteve té
reja né territorin ge mbahej 1 pushtuar nga Perandoria Osmane do té
dobésohej edhe kjo e fundit.

Debatet e tilla politike né garget britanike qofshin ato qeveritare
apo opozitare nuk e trajtonin me seriozitetin ¢ duhur ¢éshtjen
shgiptare. Shumica prej tyre né ményré & gabuar e lidhnin fatin e
shgiptaréve me até t€ Perandorisé duke u mbéshtetur né elementin
fetar ku shumica e shqiptaréve ishin t€ besimit islam.

Gladstonmanét flisnin vazhdimisht mbi té drejtat kombétare té té
“krishteréve™ né Ballkan dhe ndonése kishin njohuri mbi ekzistimin
¢ shqiptaréve katolhiké dhe ortodoksé. shqiptarét pérgjithésisht
konsideroheshin popullsi myshimane dhe sa heré gé pérmendeshin
“arnautét” ata shpesh asocoheshin me forcat osmane gé ndérmerrin
masa represive kundér té krishteréve .°

Rol shumé té réndésishém né krijimin e opinionit dhe marrjen
¢ vendimeve nga geveria britanike kishin pérfagésité konsullore dhe
instanca tera diplomatike t€ akredituara né terren. Njé rol shumé
domethénés né periudhén né mes viteve 1878-1881 né Krijimin

Shqiptare e Prizrenit dhe vendi 1 saj né histon ", Prishting, 2008, f. 42.
6 Po aty, f. 43.

¢ opinionit politik pér shqiptarét patén Konsullata britanike né |

Prizren dhe ne Shkodér. Ndér konsujt mé aktiv né Prizren nga té
gjitha pérfagésité diplomatike té Fuqive t¢ Médha njihej britaniku
Seint Gjon (St. John). Ai arriti né Prizren né vjeshtén e vitit 1879.
Seint Gjon kishte pér mision hulumtues pozitén e té krishteréve né
Prizren dhe mé gjeré. Mirépo né fakt detyra e tij ishte qé ti dérgonte
informacione qeverisé sé tij pér ngjarjet né terren.

Pas arritjes né Prizren ende pa i njohur miré shqiptarét, pa i
analizuar kérkesat e tyre, pa dashur qé té analizojé né esencé Lidhjen
Shqiptare té Prizrenit, Seint Gjon e vleréson Lidhjen si njé organizaté
myslimane, armiqésore dhe té rrezikshme. Ai i raportonte Lordit
Salisbury se “arritja ime ka shkaktuar kénagésiné mé té¢ madhe né
mesin e bashkésisé sé krishteré, qé né Prizren numéron afro 5000,
dhe se “popullsia myslimane, qé numéron afro 25,000... mé shikon si
spiun”; kurse duke komentuar faktin se i téré pushteti tani géndronte
né duart e Lidhjes, a1 vé né pah se “Zotéria juaj do té shohé se né
¢masé t€ ploté varet tani fati i popullsisé sé krishteré dhe ruajtja e
sigurisé publike jo nga autoritetet e eméruara nga Porta... por nga njé
grup fanatikésh té paligje™’.

Mirépo Seint Gjon né vazhdimésiné e raporteve bie né
kundérshtim me veten e tij. Pérderisa né fillim e konsideronte
Lidhjen si organizaté myslimane dhe té krijuar nga vet Porta e Larté,
pra si vegél té saj, mé voné ai 1 dérgon nj€ raport ministrisé s¢ punéve
té jashtme té Britanisé né té cilin thuhej se “propaganda italiane
pérmes misionaréve té vet po zhvillon bisedime me krerét e Lidhjes
duke pretenduar gé ti bind ata qé Lidhja té kérkojé té shndérronte
territorin e vet né protektorat italian™. Sipas kétij pohimi na del
se pérfagésues té Lidhjes bénin negociata me misionar té geverisé
italiane. Atéheré nése Lidhja ishte organizaté myslimane si mund té
hynte né bisedime apo té pretendonte t&é hynte nén protektoratin e

7 Po aty. f. 44. e
8Skender Rizaj, Dokumente angleze mbi Lidhjen Shqiptare té Prizrenit dhe fillimin
e copétimit té Ballkanit (1877-1885) véll. 2, Prishting, 1993, f. 266-70.

[talisé sé krishteré. Gjithashtu ai né njé shkresé t€ datés 3 néntor 1879,
dérguar ambasadorit britanik né Stamboll Henry Layard theksonte;
“koloneli Osman bej, guvernatori i ngarkuar mé ka kérkuar disa heré
qé t& mos dal nga shtépia derisa té largohet Lidhja Shqiptare nga
Prizreni”. Mirépo Seint Gjon ¢ konsideron kété alarm pér rrezik té
Osman Pashés si té rremé . Nga ky raport shihet se a1 nuk ndjehe)
fare 1 rrezikuar nga cksponenté t¢é Lidhjes Shqiptare. Né fakt ky
ishte njé tregues i garté se Lidhja nuk ishte “organizaté myslimane,
armiqésore dhe e rrezikshme™ si¢ ishte shprehur me herét St Gjon
por ishte njé organizaté kombétare e formuar pér ta ¢liruar vendin e
vet nga pushtuesit osman. Mé voné nga kontaktet ¢ konsullit anglez
me konsullin rus Jastrebov shihet garté se Seint Gjoni ishte mjaft
i ndikuar nga propaganda sllave né krijimin ¢ opinionit t& tij pér
shqiptarét dhe ¢éshtjen e tyre.

A1 krijoi njé migési shumé té ngushté me kolegun e tij rus dhe
1 téré interpretimi 1 ¢éshtjes shgiptare nga ana e tij ishte 1 ngjyrosur
nga paragjykimet dhe géllimet e caktuara t& Jastrobovit. Késhtu, mé
1880, né¢ bazé t& informacionit qé i kishte ofruar Jastrebov. Seint
Gjon theksonte se rajoni i Prizrenit 1 takonte Serbisé, si historikisht,
ashtu dhe etnikisht; argumenti 1 tij ishte se gjysma e shqiptaréve né
Kosové, né t& vérteté nuk ishin shqiptaré té vérteté, por vetém sllavé
t¢ shqiptarizuar dhe pohonte se “dialekti shqip pérdorej vetém nga
fiset q¢ banonin malet né peréndim t&é Prizrenit™ . Kéto pohime té
Seint Gjonit té pabazuara dhe té pa argumentuara por (€ frymézuara
nga propaganda pansllaviste e pérfagésuar nga diplomatét rus nuk i
pranuan si té vérteta as zyrtarét meé té larté pérfagésues té diplomacisé
britanike. Késhtu piképamjet e tij u hodhén poshté nga diplomati mé
i larté britanik, Lordi Edmond Ficmoris (Fitzmaurice)'' . 1 cili vinte

9 Prof. dr. Ramiz Abdyli, Lidhja Shqiptare e Prizrenit né burimet angleze, Libri 11,
Prishtiné, 2004, f. 70.

10 Noel Malcolm, vep. e cit. f. 45.

11 Emri 1 tij 1 ploté &shté Eduard George Petty Fitzmaurice, st Baron. Fitzmaurice
u lind mé 19 gershor 1846 dhe vdiq me 21 gershor 1935. Ishte politikan i njohur i

né pah se raportet e Seint Gjonit “pér veté até ishin té dyshimta™.
Ficmorisit, informacionet pér rajonin 1 vinin nga Kostandin
Kristoforidhi, i cili kishte njé rréfim krejtésisht tjetér fare .

Né vazhdimésiné e raporteve té tij Seint Gjon mé 12 gershor
1880 shkruante ... personi i quajtur Haxhi Ymer efendiu éshté duke
ushtruar influencé té¢ madhe né Prizren. Ky njeri tani éshté béré njé
“diktator” duke marré pjesé aktive né punét publike, politike dhe
gjyqésore. Mytesarifi 1 cili sa pér sy e faqe e pérfagéson gevering¢
éshté¢ ménjanuar krejtésisht. Policia 1 merr udhézimet nga ai,
funksionarét e médhenj u shkarkuan pa arsye dhe pa paralajmérim.
Ithtarét e tij e kané béré até si prijatar ekzekutiv pér mbajtjen ¢
getésisé, administrimit dhe drejtésisé...”"* . Nga ky raport 1 konsullit
Gjon shihet garté se Porta e kishte humbur autoritetin dhe se pushtet
legjitim shqiptarét kishin filluar ta konsideronin pushtetin e vendosur
nga Lidhja Shqiptare e Prizrenit

Seint Gjon né njoftimin e tij té datés 21 gershor 1880 dérguar
ambasadorit té Britanisé s¢ Madhe né Stamboll George Goschen' e
informonte até lidhur me disa nga emrat e shqiptaréve té Prizrenit,
anétar té Lidhjes. Né kété njoftim ai thoté: ** personat e mposhtém
jané anétarét kryesor né Prizren t& sé ashtuquajturés “Lidhja
Shqiptare™" . Né fund konsulli St. Gjon duke 1u referuar vlerésimeve
té pushtetit osman thoté: “né arsyetimin zyrtar thuhet se té gjithé
jané njeréz té kéqij, vrasés, hajduté dhe shumé fanatiké”'® . Prandaj
Seint Gjon pa analizuar veprimtariné e drejtuesve t& larté dhe lokal

liberaléve britanik

12 Noel Malcolm, vep. e cit., f. 45.

13 Skender Rizaj, Lidhja Shqiptare e Prizrenit né dokumente angleze, Prishting,
1978, f. 19.

14 George Goschen, st Viscount u lind mé 10 gusht 1931 dhe vdiq mé 7 shkurt
1907. Ishte biznismen dhe burrshtetas i njohur britanik.. Shih Oxford Dictionary of
National Biography, botuar pér here t& pare vitin 2004.

15 Mé gjerésisht shih Ramiz Abdyli, vep. e cit.

16 Po aty.



QENDRIMI | KONSUJVE ANGLEZ NE PRIZREN ... 187

té Lidhjes Shqiptare nuk heq don‘:'.ngn vlerésimet ¢ tij se Lidhja
kishte karakter islamik ¢ jo kombétar. Por vet fakti se raportet e
tij ishin té pa besuara pér vet geveriné britanike flet pér influencén
dhe njéanshmériné e njoftimeve té tij dérguar ministrisé s¢ jashtme
britanike dhe instancave tjera diplomatike. Né kété ményré Seint
Gjon i influencuar nga bartésit ¢ politikés pansllaviste pa dashur t&
béjé pérpjekje té krijojé opinionin real pér rrethanat e pérgjithshme
dhe situatén né terren vihet hapur né pérkrahje té kétyre interesave
realizimi i té cilave gofté edhe pjesérisht démtonte réndé ¢éshtjen
shqiptare. Megjithaté konsulli Seint Gjon nuk kishte ndonjé ndikim
té theksuar né bérjen ¢ politikés sé jashtme té Britanisé s¢ Madhe.

Edhe Shkodra ishte njé nga gytetet mé té réndésishme té
Shqipérisé, prandaj Fugité e Médha kishin akredituar pérfagésuesit ¢
vet diplomatik pér té¢ marré njoftime t&é drejtpérdrejta mbi zhvillimin
¢ ngjarjeve sidomos né trekéndéshin né mes Perandoris¢ Osmane,
shgiptaréve dhe Malit té Zi. Né kété kuadér edhe geveria britanike
kishte pérfagésuesin ¢ saj né Shkodér. Diplomati britanik Kirbi
Grin (Kirby Green), sikur edhe konsuj dhe diplomaté tjeré vinin
né Shqipér pa ndonjé njohje & thellé dhe pérplot paragjykime pér
popullin shqiptar, sidomos kur i identifikonin ata mbi baza fetare ¢
ndonjéheré edhe si turg-osman. Kéto paragjykime véreheshin garté
edhe né krijimin e opinionit dhe né njofimet dérguar geverive té
tyre. Rasti i konsullit Grin ishte, né nj¢ ményré, 1 ngjashém me até té
St. Gjonit. Edhe ai sikur ishte nén ndikimin e tepruar t& njé pjesétari
tjetér té trupit konsular. Por, ndryshe nga St. Gjon. Kirbi Grin kishte
njé ndikim & vérteté né bérjen e politikés: ishte ai gé bindi Qeveriné
Britanike pér t& miratuar dhénien ¢ Ulginit Malit & Z1."

Shogérimi dhe takimet e shpeshta né mes té trupit konsullor
¢ Fuqive t¢ Médha té akredituara né qytetet shqiptare kishte njé
rol me ndikim né krijimin ¢ opinioneve dhe dérgimin e raporteve
diplomatike nga terreni. Njé ndikim reciprok dhe mjaft t& dukshém

17 Noel Malcolm, vep. e cit., f. 45.

kishin né mes tyre edhe konsulli i pérgjithshém i Austro ~Hungarisé |
Ritter von Lippich dhe Kirbi Grin. Von Lippich ishte njé slloven i
italianizuar nga Gorica qé kishte qéndruar né rajon pér mbi njé dekadé
dhe kishte shérbyer si konsull né Vilajetin e Kosovés. Késhtu qé
konsulli austriak ishte njé njohés shumé i miré jo vetém i rrethanave
té pérgjithshme dhe raportit té forcave né terren por ai njihte shumé
miré edhe popullsiné shqiptare, besimin, tolerancén fetare né mes
tyre dhe pretendimet e tyre pér té krijuar shtetin autonom dhe té L
pavarur. Andaj Ritter von Lippich duke gené kaq 1 pérgatitur kishte
arritur qé€ né té shumtén e rasteve té€ jet¢ edhe imponues. Késhtu
Kirbi Grin pajtohej me té pothuajse né ¢do gjé dhe u bé, né t& vérteté,
njé mbéshtetés aktiv i politikés austriake né rajon. Pérkrahja e tillé
nuk ishte krejtésisht jashté linjés sé diplomacisé sé pérgjithshme
britanike né kété periudhé dhe mu pas Kongresit té Berlinit."* Realisht
diplomacia britanike dhe ajo austro-hungareze pavarésisht se kishin
dallime té theksuara né politikén e tyre té jashtme, megjithaté qé
té dyja ishin mjafté t& brengosura dhe nuk pajtoheshin me rritjen e
ndikimit politik e ushtarak t& Rusisé dhe aleatéve t€ saj né Ballkan.

Vjena kishte krijuar qéndrimin e vet pér rajonin e sidomos
kur béhej fjalé pér tokat shqiptare. Ky qéndrim ishte né pérputhje
té ploté me interesat e saj afatgjata. Qeveria e Vjenés druhej nga
ambiciet italiane pér aneksimin e Shqipérisé dhe mendonin se
cfarédo lévizje drejt bashkimit té shqiptaréve do t&€ mund t€ gonte
drejt kérkesés pér ndonjé lloj protektorati italian. Si protektor e
shqiptaréve katoliké, Austria nuk e pélgente gjithashtu as idené pér
njé Shqipéri té bashkuar, nga gé katolikét do t& ishin minoritet né
t&. Prandaj, politika e preferuar ishte qé té viheshin né pah dallimet
midis shqiptaréve myslimané dhe atyre katoliké dhe qé t& punohe;)
gradualisht drejt krijimit t& ndaré t€ njé& njésie veriore territoriale té
shqiptaréve katoliké ."”

18 Po aty f. 46.
19 Po aty.

Sipas vlerésimeve t¢ konsujve té Fuqive t& Médha religjioni
1 shgiptaréve & ndar¢ kryesisht né tri fe ku dominonte feja islame
ishte njé ndér faktorét e réndésishém qé jepte mundési pér té krijuar
paragjykime pér Lidhjen Shqiptare t&é Prizrenit dhe pér té vlerésuar
pérpjekjet e shqiptaréve si ngjarje té paréndésishme té¢ momentit té
nxitur nga Perandoria Osmane né prag t&¢ mbajtjes sé Kongresit té
Berhnit. Kétij paragjykimi 1 kané ndihmuar me ose pa vetédije edhe
individ € caktuar shqiptaré t€ cilét nga mosdija ose nga té genurit
proturk kané menduar se shqiptarét mund té jené té mbrojtur dhe
té sigurt vetém si pjesé ¢ Perandorisé Osmane. Mirépo Ky mendim
politik nuk ka gené shumé 1 pérhapur ndér shqiptaré prandaj nuk
mund t¢é konsiderohet si faktor vendimtar qé ka ndikuar qé shqiptarét
té 1dentifikohen s1 mbrojtés té Perandorisé Osmane sepse faktet nga
terreni, krerét ¢ bashkuar Lidhjes (myshman, katolik dhe ortodoks)
dhe plot argumente tjera flasin t€ kundértén.

Né kété kuadér edhe Kirbi Grin shpeshheré duket té keté
gené né lajthije. Ai konsideronte se shqiptarét e vetém qé kishin
ndonjé prirje serioze autonomiste 1shin romano-katolikét; se Lidhja
¢ Prizrenit 1shte esencialisht orgamizaté myshmane: se Lidhja nuk
ishte né gjendje t€ ushtronte ¢farédo bashképunimi me katolikét;
prandaj, Lidhja ishte di¢ mé shumé se njé vegél e geverisé otomane,
q¢ kishte hindur vetém sa pér t€ penguar l&éshimin e territorit qé
kérkohej nga Traktatu 1 Berhnit.”" Megjithaté edhe Kirbi Grin duket
t¢ jeté kontradiktor sepse né njé ghkresé té 1) té datés 1 dhjetor 1878
dérguar ambasadorit anglez né Stamboll Henry Layard thoté: *
krerét malésor si mysliman edhe katoliké né n)é mbledhje publike
kané pértériré “besén” dhe kané marré pérsipér té kundérshtojné
me ¢do ¢mim ¢farédo 1éshimi té tokave, kurse mbledhja e Lidhjes
Shqiptare qé ¢ ka gendrén tani né Prizren, ka kérkuar me shkrim
raporte t¢ vazhdueshme pér gjithgka qé béhet kétu si1 dhe gé té mbahet

20Poaty f. 47.

plotésisht né dijeni pér té gjitha lévizjet ushtarake.”' Kirbi Grin dhe
Seint Gjon ndonjéheré e mbéshtesnin njéri tjetrin duke mos kursyer
Iévdatat dhe punén e palodhshme qé bénin pér interesat e Britanisé sé
Madhe. Késhtu né njé raport qé Grin i dérgonte Ministrit t&¢ Punéve
t¢ Jashtme Salisbury mé 20 mars 1880 theksonte se Seint Gjon éshté |
njeriu 1 duhur, ai meriton pérgézime sepse mban njé post shumé me
interes né njé vend té réndésishém si¢ éshté Prizreni dhe éshté i afté
té formojé géndrim té drejté pér gjendjen atje dhe éshté plotésisht |
neutral pa asnjé ndikim .* |

Kirbi Grin me kémbéngulje vazhdonte té ushqente mendimin
e tij se nuk kishte dimension “nacional” né aktivitetet dhe ambiciet |
e Lidhjes. Mé 30 shtator 1878, ai raportonte: “Vetém sa jam 1 priré
t'1 japé réndési Lidhjes si1 njé organizaté lokalitetesh nén ndikimin
e drejtpérdrejté té koncesioneve té béra nga Traktati 1 Malit té
Zi dhe jo si dicka qé mishéron ¢farédo trupi té fuqishém pér téré
Shqipéring” *. Kété mendim té Kirbi Grin rastésisht e hodhi poshté
dhe e kundérshtoi kolegu 1 tij Konsulli Blant (Blunt) 1 Larisés né njé
raport té shkruar né t€ njéjtén dité. Né kété raport thuhej se shumé
ushtaré shqiptaré qé kishin dezertuar pér t’iu bashkuar Lidhjes ishin
toské nga Epiri .** Pra konsulli Blunt né kété rast kur thoté ishin toské
nga Epiri ai nénkupton se ata ishin shqiptaré té krishteré-Orthodoks.
Ky raport jep edhe njé sqarim té réndésishém qé demanton idené se
vetém shqiptarét katolik né veri ishin té interesuar pér tu shképutur
nga Perandoria Osmane.

Gjithashtu, né letrén gé konsulli Grin i dérgonte ministrit t&
Punéve té Jashtme lordit Salisberi mé 25 mars 1880 né mes tjerash
thuhej;” ... né Shqipériné e Veriut éshté ngritur njé shqetésim i madh

21 Ramiz Abdyli, Lidhja ...., Libri 11, f. 49.

22 Ramiz Abdyli, Lidhja Shqiptare e Prizrenit né burimet angleze, Libri 1, Prisht-
ing, 2004, f. 42.

23 Noel Malcolm, vep. e cit., f. 47.

24 Skender Rizaj, Dokumente angleze mbi Lidhjen Shqiptare té Prizrenit dhe fil-
limin e copétimit té Ballkanit... vep. e cit., f. 254-245.

dhe jané mbajtur mbledhje nga anétarét ¢ fiseve myslimane e té
krishtera té cilét edhe njé heré jané zotuar solemnisht qé tu béné
géndres¢ pérparimeve malazeze...™ . Pra sipas kétij raporti t& tij
shqiptarét pavarésisht besimit fetaré po pérgatiteshin pér té mbrojtur
tokat ¢ tyre nga invazioni malazez.

Megjithékété, vazhdoi ¢ trajtonte bashképunimin  midis
myslimanéve dhe té krishteréve si njé anomali duke vazhduar edhe
mé te) t& mendonte dhe pohonte se vetém katolikét do t¢ mund té
ishin pér vetéqgeverisje té ploté.

Duke paré zhvillimin e ngjarjeve né vazhdimési, unitetin
¢ theksuar té shqiptaréve dhe pretendimet e tyre pér ta hequr qafe
zgjedhén osmane, Kirbi Grin né prill té viut 1880, shkruante: “Pér
momentin muhamedanét dhe katolikét ¢ késaj province pa dyshim
po punojné sé bashku... * . Njé javé mé voné, Kirbi Grin theksonte:
“entuziazmi q¢ ckziston né masé té jashtézakonshme né mesin e
shqiptaréve romano-katoliké nuk ka ardhur vetém nga vendosméria
pér té penguar ¢farédo rénie & territorit té tyre né duart e sllavit, por
edhe nga bindja e fshehté se po lind njé rast 1 favorshém pér té hequr
qafet zgjedhen turke .*’

Konsulli Kirbi Grin hyri né analet e diplomacis¢ britanike
si njeri 1 zgjuar, me sens diplomatik dhe shumé bashképunues me
pérfaqésuesit tjeré t&é trupit konsullor.

A1 béri emér né historiné diplomatike sidomos kur béhet fjalé
pér territore shqiptare né veri dhe pér dorézimin e qytetit dhe té
rajonit bregdetar t& Ulqinit. Konsulli Grin ishte ai gé e bindi geveriné
britanike pér t&¢ pranuar ge Ulgini ti dorézohej Malit 1€ Zi. Né njé
shkresé té tij drejtuar Londrés, mé 29 maj 1880, ai deklaronte: e
kam diskutuar né térést me z. Lippich, konsullin ¢ pérgjithshém
austriak. ¢éshtjen e dhénies s€ territorit Malit t€ Zi, né peréndim té
25 Ramiz Abdyli, Lidhja..., Libni I, f. 48.

26 Kirbi Grin Salisberit, 18 prill 1880. Shih Bejtulla Destani, , Albania & Kosovo:

Political and Ethnic Boundaries, 1867-1946 . Londér, 1999, f. 122.
27 Po aty, f. 128.

Ligenit t& Shkodrés, né vend té territorit t& definuar né Konventé...
Né asnjé piké uné dhe Lippich nuk kemi pasur mendim tjetér™* . Nga
ky raport vérehet qarté se nuk kishte divergjenca té shprehura né mes
pérfagésuesve anglez dhe atyre austriak sa 1 takon qéndrimeve té tyre
té pérgjithshme ndaj Lidhjes dhe ¢éshtjes shqiptare pérgjithésisht. |
Kirbi Grin né leterdergesat e tij e arsyetonte géndrimin e vet dhe

pérshkruante né hollési pérparésité e planit t€ tij kundruall dy |
dispozitave té Traktatit té Berlinit, pér léshimin e Gucisé dhe té Plavés
dhe t& ashtuquajturit “korti-kompromis™ t€ prillit 1880, sipas té cilit
do té léshoheshin rajonet e shqiptaréve katoliké té Hotit, Grudés dhe
Kelmendit.

Grin e kundérshtonte me forcé planin e Kortit sepse sipas
tij realizimi i kétij plani e dobésonte né masé t&é konsiderueshme
elementin katolik dhe pérfundimisht fundoste shpresat pér njé
krahiné autonome né Veri t€ Shqipérisé.

Eshté mé réndésie jetike qé fiset romano-katolike t& mbeten té
paprekura, derisa rrudhja e kufirit deri buzé lumit Buna dhe humbja e
njé qyteti té vogél detar, do té ishte mé paré pérparési se sa ndryshe™’
mendonte Kirbi Grin.

Nga ideté e Kirbi Grinit mund té vihet né pérfundim se vet ai
né kété rast pretendonte té jeté njé protektor i shqiptaréve katolik né
veri té Shqipérisé mirépo jo edhe i ¢éshtjes shqiptare si térési dhe si
njé problem qé duhej trajtuar, ndihmuar dhe zgjidhur ¢éshtjen e tyre
né pérputhje me té drejtat e popujve.

Ai mendonte se njé¢ zgjidhje e mire do t& ishte gé rajoni 1
dominuar nga katoliké né Shqipériné veriore té izolohej nga vilajetet
e tjera shqiptare dhe té gézonte trajtim té veganté. Kjo piképamje e
Kirbi Grin hasi né kundérshtim té preré nga Ambasadori Special i
Britanisé né Stamboll, Xhorxh Goshen, i cili protestoi tek Sekretari
i Jashtém, duke u ankuar se e téré politika ndaj Shqipérisé Veriore

28 Skender Rizaj, Dokumente angleze (Kirbi Grin i shkruante Granvillit mé 29 maj
1880) f. 299-300.
29 Noel Malcolm, vep. e cit., f. 49.

dhe asaj Jugore nuk ishte ¢éshtje pér t'iu besuar njé népunési té
ulét konsullor dhe duke paraqgitur piképamjen e vet se njé Shqipéri
e bashkuar 1shte tepér e preferuar. N¢é kété rast shihen dallime té
theksuara né mes diplomatéve britanik sepse ambasadort Goshen
nuk e ndané ¢éshyen shqiptare né ¢éshyje t& veriut apo jugut dhe
assesi nuk ¢ mbéshtet idené ¢ té trajtohen dhe té ndihmohen vetém
shqgiptarét romano-katolik si¢ 1 quante Kirbi Grin.

Goshen arsyetonte mendimin ¢ ti) duke u mbéshtetur né
pérvojén dhe njohurité e tij né fushén politike dhe diplomatike.
A1 e shikonte ¢éshtjen shqiptare s1 njé problem té pérgjithshém qé
nuk mund té anashkalohej nga diplomacia e Fuqive t&¢ Médha. Té¢
gjitha argumentet e ti) ai 1 parashtroi né njé letérdérgesé drejtuar
Lordit Granville.,” mé 26 korrik 1880. Né kété letér ambasadon
Goshen analizonte gjeré e gjaté situatén e pérgjithshme dhe vinte né
pérfundim se jan¢ dy elementé kryesore q¢ duhet marré pér bazé:
korrektésia apo drejtésia né njé ané, dhe leverdia apo Realpolitika,
né anén tetér. Né anén e korrektésisé, a1 vinte né¢ pah se “lévizja
shgiptare éshté krejtésisht e natyrshme. Njé racé po aq ¢ lashté dhe e
veganté kané po aq té drejté sa té gjithé popujt tjeré g€ 1 rrethojné...
ata me (¢ drejté pretendojné té€ jené t&é pavarur... Né ndérkohé, ata
po shohin se atyre nuk po u béhet trajim 1 njéjt€. Kombésia e tyre
po injorohet dhe territori i banuar me shqiptaré po u jepet né veri
malazezéve, pér té kénaqur Malin e Zi, protegjeun ¢ Rusisé, kurse né
jug Greqisé, protegjeut t& Anglisé dhe Francés™" .

“Kombésia shgiptare”, kémbéngulte a1 “éshté njé element gé
nuk duhet néngmuar né ¢farédo kombinimesh té ardhshme politike™.
Pér kété arsye ambasadori Goshen thoshte se do ti kundérvihet ¢farédo
mase parciale q¢ do t&¢ mund & pengonte formimin e nj¢ krahine té

30 Po aty, f. 50.

31 Granville George Leveson Gower2nd Earl Granville u lind mé 11 maj 1815 dhe
vdig mé 31 mars 1891. ishte tre heré sekretar i jashtém britanik. Nga viti 1875 deri
mé 1880 ishte lider i Partisé Liberale 1& Britanisé sé Madhe.

32 Po auy.

gjeré shqiptare™. Sipas kétyre deklaratave t&¢ Goshenit vihet re se
ai nuk kishte paragjykime pér Lidhjen Shqiptare t€ Prizrenit por e
konsideronte até si njé organizaté politike g€ 1 bashkonte shqiptarét |
rreth interesave té tyre. Lidhja pavarésisht se nga kush &shté nxitur
apo éshté pérkrahur megjithaté ajo ka marré formén e njé organizate '
qé lufton pér té drejtat e shqiptaréve vente né dukje ambasadori
Goshen.

Pavarésish mendimeve té konsullit Seint Gjon né Prizren dhe L
té Kirbi Grinit né Shkodér apo té pérfaqésuesve tjeré diplomatik té |
Britanisé s¢ Madhe né rajon, megjithaté vendimet pérfundimtare do
t& merreshin né Londér. Marrja e vendimeve nga geveria ¢ Londres |
varej né masé t& konsiderueshme edhe nga partité¢ dhe fraksionet
politike qé drejtonin qeveriné e Mbretérisé s¢ Bashkuar dhe natyrisht
né pérputhje té ploté me interesat e politikés sé jashtme britanike. Pra
qéndrimet pro dhe kontra Lidhjes Shqiptare t& Prizrenit nga ana e
diplomatéve t¢ akredituar té Britanisé s¢ Madhe né rajon jepnin njé
ndihmesé té theksuar né marrjen e vendimeve por nuk ishin faktor
kryesor.

SUMMARY

THE POSITION OF ENGLISH CONSULS IN PRIZREN AND
SHKODRA ON THE ALBANIAN LEAGUE OF PRIZREN

Intensity of the British diplomacy engagement increased after
the Eastern Crisis in 1875. The Russian-Turkish War concluded with
signing of the Saint Stephen Treaty, which basically presented the
peace agreement between Russian Empire and the Ottoman Empire.
Fiercest opposition on Russian-Ottoman Treaty presented Great
Britain and Austria-Hungary.

Very important role on shaping the opinion and decision-
making of the British Government in regard to issues, in this particular
case Albanian issue, have had the consular representatives. Such role
played British consulates in Prizren and Shkodra. One of most active
consuls in Prizren was known as Saint John. He arrived in Prizren
in autumn 1879. Saint John was on an investigative mission or fact
finding on situation of Christians in Prizren and area. In fact, his
assignment was to inform the British Government of developments
on the ground.

Saint John describes the League as a “Muslim. hostile and
dangerous organization”. His opinion regarding the Albanian issue
was clearly influenced by the Slavic propaganda.

British diplomat in Shkodra, Kirby Green had lots of prejudices
for Albanian people. He seems to have rather been aberrant on that.
Green considered that only Roman-Catholic Albanians had some
kind of serious approach towards autonomy; and that the Albanian
[_ecague of Prizren has been a Muslim organization.

Consul Kirby Green entered into the British diplomatic
chronicles as an intelligent man with sense and talent for diplomacy,
and very close working with colleges of the consular body. He became
renowned name in the history of diplomacy, particularly in regard
to the North Albanian territories and for the submission of coastal
region of Ulqgin. Consul Green had persuaded the British Government
to land the proposal for submission of Ulgin to Montenegro.

Kirby Green considered that best solution was to isolate as
designated zone, the North Albania’s territory with predominantly
Catholic population from the rest of Albanian Vilayets. The
Green’s position has been refuted vigorously from the Special
British Ambassador in Istanbul, George Goshen, who sent a note of
disapproval to the Foreign Affairs Secretary emphasising that politics
towards North and South Albania is not a matter of a petty Consular
employee. Goshen preferred rather ““a United Albania™. In this case,
huge discrepancies in views between the British diplomats come into
light, as Ambassador Goshen did not see a North — South distinction
of Albanian issue, and openly opposed the idea of Kirby for aiding
only favourably, as he used to refer Roman-Catholic Albanians.




